
MAAGIZO:

· Jibu maswali MANNE pekee
· Swali la kwanza ni la LAZIMA
· Maswali hayo mengine matatu yachaguliwe kutoka sehemu nne zilizobaki yaani:Ushairi , Tamthilia, Hadithi Fupi na Fasihi simulizi
· Usijibu maswali mawili kutoka  sehemu moja











Karatasi hii ina kurasa 4 zilizopigwa chapa.Watahiniwa ni lazima waangalie kama kurasa zote za karatasi hii zimepigwa chapa sawasawa na kuwa maswali yote yamo 

SEHEMU YA A
Swali la lazima
1.	(a)	Eleza maana ya tanzu zifuatazo za fasihi simulizi
	(i)  Ngomezi
	(ii)  Miviga
	(iii) Wawe
	(iv)  Ngano za mtaanziko									(al.8)
	(b) Eleza sifa bainifu za maigizo								 (al.6)
	(c) Nini dhima ya fasihi simulizi katika jamii						(al.6)
	SEHEMU YA B TAMTHILIA: MSTAHIKI
MEYA T. AREGE
2.	“Kelele za chura ni kelele tu, hazimzui ngombe kunywa maji…..”
	(a) Fafanua mkutadha wa dondoo hili…..							(al.4)
	(b) Andika tamadhali mbili za usemi zinazojitokeza katika dondoo hili.			(al.4)
	(c) Eleza hulka sita za msemaji wa maneno haya.						(al.12)
3.	Kwa kutoa mifano mwafaka, jadili matatizo yanayowakumba wanacheneo.		 (al.20)
SEHEMU YA C RIWAYA : KIDAGAA KIMEMWOZEA
K. Walibora
4.	“ Anakunywa maji ya Kiberenge Mazee !”
	(a) Eleza muktadha wa maneno haya 								(al.4)
	(b) Eleza imani inayohusishwa na maji haya.							 (al.4)
	(c) Taja sifa tatu za mzungumzaji wa maneno haya.						 (al.6)
	(d) Toa sababu tatu zilizomfanya mrejelewa ayanywe  maji yanayozungumziwa (al.6)
5.	“Mzunngu aliondoka wala hakuondolewa”. Thibitisha kauli hii ukirejelea riwaya ya Kidagaa kimemwozea”(al.20)
SEHEMU YA D-HADITHI FUPI –DAMU NYEUSI NA HADITHI NYINGINE
6.	“Fikirini ni kielelezo cha mateso wanayopokea waafrika katika nchi za uzunguni”. Fafanua (al.20)
7.	(a) Kwa kurejelea hadithi ya mke wangu eleza nafasi ya mwanamke katika jamii	(al.10)
	(b) Hadithi ya mke wangu imejaa kinaya si haba. Kwa kutoa mifano mwafaka jadili kauli hii (al.10)
SEHEMU E. USHAIRI
8.	Soma shairi lifuatalo kisha ujibu maswali yanayofuata
1.	 Natunga nikiwaasa, msije kujijutia,
Mitego sije wanasa, mkaja kuangamia
Tamaa nyingi za pesa, gereza, zitawatia
Kila mpenda rushwa, jela inamkonyeza

2. 	Jela inamkonyeza, kama hutajizuwia
Haina ndugu gereza, jela si ya kuchezea,
Inajuvya na kupoza, wenye nguvu kutulia
Kila mpenda rushwa, jela inamkonyeza


3. 	Rushwa si kitu chema, walaji jihadharini,
Mkila zitawakwama, zitawatoka puwani,
Wazilao hulalama, si mimi ila Fulani
Kila mpenda rushwa, jela inamkonyeza


4. 	Ridhika na upatacho, kama moja au mbili,
Usitaraji mkocho, upatao, bwana Ali,
Tama zako za macho, zitakulea mbuli
Kila mpenda rushwa, jela inamkonyeza


5. 	Ni mema kemukemu, wenye vyeo kutumia
Maleba wakiwahimu, rushwa kuwaletea,
Muogopeni karimu, leba haombwi rushwa,
Kila mpenda rushwa, jela inamkonyeza

6.	Kuna wengi mahakimu, haki wanazopinduwa,
Yatima huwa dhulumu, kwa kupapia rushwa
Kwa kutaka darahimu, aso haki anapewa
Kila mpenda rushwa, jela inamkonyeza

Maswali
(a) Andika kichwa mwafaka cha shairi hili .						(al.1)
(b)  Taja madhara manne ya rushwa.							 (al.4)
(c) Eleza  umbo la shairi hili.								 (al.4)
(d) Andika ubeti wanne katika lugha nathari.						 (al4)
(e) Onyesha jinsi mwandishi alivyotumia uhuru wake katika shairi hili.		(al.3)

(f) Eleza maana ya maneno yafuatayo kama yalivyotumiwa katika shairi hili .		(al.4)
(i) Gereza
(ii) Mkocho
(iii) Karimu
(iv) Darahimu 

